
 

Pou Piblikasyon Imedya: 07/03/2015 GOUVÈNÈ ANDREW M. CUOMO 
Eta New York | Executive Chamber 
Andrew M. Cuomo | Gouvènè 

 
GOUVÈNÈ CUOMO MANDE BIWO JESYON IJANS POU AMELYORE OPERASYON 

KONTWÓL PANDAN JOU ENDEPANDANS LAN 
 

Gouvènè a mande Nouyòkè yo pou yo Vijilan kòm Gouvènman Federal la pibliye 
Avètisman sou Laterè pou Wikenn 4 Jiyè a   

 
Gouvènè Andrew M. Cuomo jodia te mande Sekirite Enteryè ak Biwo Sèvis Ijans nan 
Jesyon Ijans pou amelyore kontwòl selebrasyon ak aktivite yo nan Samdi, 4 jiyè daprè 
resan avètisman laterè Biwo Envestigasyon Federal ak Depatman Sekirite Enteryè 
Etazini te pibliye. Gouvènè a anplis mande Nouyòkè yo pou yo vijijan epi okouran sou 
nenpòt aktivite ki parèt sispèk pandan wikenn fèt la. 
 
“Nou konsyan pafètman ke Eta New York rete yon gwo sib pou teworis yo,” Gouvènè 
Cuomo te deklare. “An repons a avètisman gouvènman federal la te bay, Eta New York 
ap pran etap pou ogmante kontwòl ak kominiksyon avèk jesyon ijans federal, eta, ak 
lokal nou an ansanm avèk kolaboratè lapolis yo pandan wikenn fèt la. Kòm nap selebre 
avèk fanmi ak zanmi pandan Jou Endepandans sa a, mwen ankouraje tout Nouyòkè 
pou yo non sèlman sonje libète ki chè pou nou, men tou pou nou rete vijilan sou 
anviwonman nou epi aprann a rekonèt ak siyale nenpòt aktivite sispèk.” 
 
Samdi sa a jiska 11:00 p.m., anplwaye adisyonèl pral fonksyone Sant Operasyon Ijans 
yo ak Sant Kontwòl Eta New York, pwen kontwòl 24èdtan pa jou eta, sèt jou pa semèn 
pou tout aktivite nasyonal ak entènasyonal eta. 
 
Komisyonè DHSES John P. Melville te deklare, “Rapòte aktivite sispèk kapab enpòtan 
pou kenbe sekirite tout kominote yo. Si ou wè yon bagay, pale lè ou rele Liy Konsèy sou 
Teworis Eta New York nan 1-866-SAFE-NYS.”  
 
Gouvènè Cuomo mande Nouyòkè yo pou swiv konsèy sou sekirite ki annaprè yo:  

• Aprann kijan pou detekte aktivite sispèk. Li enpòtan pou idantifye moun ki gen 
move entansyon anvan yo koze domaj. Pandan nap prepare pou yon atak, yo ka 
kondwi tèt yo nan fason ki pa menm jan avèk modèl abityèl aktivite ke nou fè nan 
lavi nou chak jou, sa ki fè yo demake de lòt yo.  

http://www.dhs.gov/news/2015/06/26/statement-secretary-jeh-c-johnson-attacks-france-kuwait-and-tunisia


• Aprann 8 siy teworis . Konnen woutin kominote w la. Toujou rete vijilan epi 
okouran de sa kap pase bò kote ou, epi pran sa ou wè ak tande oserye. Pataje 
enfòmasyon enpòtan sa a avèk zanmi, fanmi, vwazen, ak kòlèg ou yo.  

• Aprann kijan pou dekri konpòtman sispèk avèk presizyon . Plis ou ka dekri 
konpòtman ou obsève a avèk plis presizyon, wap pi itil a otorite yo kap egzamine 
aktivite oswa ensidan sispèk.  

• Aprann pou rapòte aktivite sispèk. Pwogram nimewo telefòn ajans lapolis lokal 
ou, ak nimewo telefòm Liy telefòn Konsèy sou Teworis Eta New York – 1-866-
SAFE-NYS – sou telefòn ou, si ou ta bezwen itilize l rapidman. Ou ka rapòte yon 
konsèy sou entènèt . 

 
Si w obsève aktivite sispèk, toujou sonje konsèy enpòtan sa yo:  

• PA pran aksyon dirèk.  
• PA konfwonte moun nan.  
• PA revele sa ou sispèk.  
• Anrejistre otan de detay ke posib.  
• Idantifye otorite apwopriye yo opli vit ke posib. 

 
Pou jwenn plis enfòmasyon sou pwogram Sovgad New York, ak pou aprann pou rete 
okouran ak prepare pou siy teworis, vizite Stwèb DHSES . 
 
Enfòmasyon sou Divizyon Sekirite Teritwa ak Sèvis Ijans 
 
Divizyon Sekirite Enteryè ak Sèvis Ijans (DHSES) ak kat biwo li yo -- Anti-teworis, 
Jesyon Ijans, Prevansyon ak Kontwòl Dife, ak Kominikasyon Entèwoperab ak Ijans – 
founi lidèchip, kowòdinasyon ak sipò pou efò prevansyon, pwoteje kont, prepare pou, 
reponn ak, ak rekipere apre zak teworis ak lòt katastwòf natirèl ak sa moun fè, menas, 
dife ak lòt ijans yo. Pou jwenn plis enfòmasyon vizite Facebook page, 
swiv @NYSDHSES sou Twitter, oswa vizite dhses.ny.gov. 

